
LE GOUVERNEMENT

DU GRAND-DUCHE DE LUXEMBOURG
Ministére de I'Education nationale,

de I'Enfance et de la Jeunesse

Gemeinsam Antwert vum Minister fir Educatioun, Kanner a Jugend, Claude Meisch, a vum
Kulturminister, Eric Thill, op d’parlamentaresch Fro Nr. 2436 vum honorabelen Deputéierte Fred
Keup

1. Wéi steet d’Regierung zur Iwwerleeung, d‘Premiéresdiplomer vum klasseschen an technesche
Secondaire an déi domat verbonnen Dokumenter zousatzlech an eiser Landessprooch, namlech
Létzebuergesch, auszestellen? Géif doduerch de Status vun eiser Nationalsprooch an hir Visibilitéit
am éffentleche Liewen net gestderkt ginn?

2. Wa Létzebuergesch an de Schoulen enseignéiert gétt, wann och a limitéierter Form, wier et dann net
e logesche Schrétt, eis Nationalsprooch och bei offiziellen Diplomer ze benotzen — op d‘mannst
erginzend?

De Premiéresdiplom, souwuel vum Enseignement secondaire classique wéi vum Enseignement
secondaire général, gétt an drai Sproochen ausgestallt, dést, wéi den honorabelen Deputéierten et
richteg bemierkt, fir déi international Unerkennung vum Diplom ze erliichteren, an den Absolvente vun
der Premiére den Zougang zu den Universitéiten an Héichschoulen ze erméiglechen.

Et ass sécher richteg, de Status an d’Visibilitéit vun der Létzbuerger Sprooch wéllen ze stderken. An de
leschte Jore si vill Efforten an deem Kontext énnerholl ginn; d’Ausstelle vum Premieresdiplom op
Létzebuergesch géif awer net onbedéngt dozou baidroen. Ausserdeem gétt kee vun eisen normativen
Texter a keent vun eisen offiziellen Dokumenter op Létzebuergesch ausgestallt; och beim
Premiéresdiplom ass an dar Hisiicht keng Annerung geplangt.

Et sief bei déser Geleeénheet drop opmierksam gemaach, datt de Ministere fir Educatioun, Kanner a
Jugend den Ament, grad ewéi vill aner Ministeren a staatlech Verwaltungen, mam Zenter fir
d’Létzebuerger Sprooch u sengem spezifesche Glossaire schafft, mat de besonnesche Bezeechnungen
op Létzebuergesch vun de Begréffer, déi grad am Kontext vu sengen Aufgabeberadicher dacks gebraucht
ginn.

Létzebuerg, den 9. September 2025

De Minister fir Educatioun,
Kanner a Jugend

(s.) Claude MEISCH





